
YEL-dáhkádus 2026
– fitnodatdoalli dorvvu ABC

Mii leat fitnodatdoalli ealáhat dahje YEL?
Fitnodatdoalli ealáhatdáhkádus (YEL) lea Suomas 
lága bokte gáibiduvvon dáhkádus, mii čoaggá 
ealáhatdorvvu boaresvuođa várás sihke dahká 
dorvvu fitnodatdoalli áigáibohtui jo bargokarrieara 
áigge. 

YEL-dáhkádus lea bákkolaš dáhkádus fitnodatdoallin 
bargái, iige dan sáhte buhttet eaktodáhtolaš 
dáhkádusaiguin.

Ná YEL dorvvasta fitnodatdoalli 
YEL-dáhkádus čoaggá fitnodatdoallái bargoealáhaga 
ja sosiáladorvvu. Bargoealáhat dorvvasta 
fitnodatdoalli áigáiboađu boaresvuođa beivviide 
ja bargonávccahisvuođa áigái. Jus fitnodatdoalli 
jápmá, bargoealáhaga sáhttá máksit maiddái su 
fuolahanvuloš bearašlahtuide. 

Lassin fitnodatdoalli sosiálaovddut, dego 
vánhenvuođa- dahje buohcuvuođabeaiveruhta, 
bohtet YEL-dáhkádusa vuođul. YEL váikkuha 
maiddái fitnodatdoalli eaktodáhtolaš 
dáhpedorbmedáhkádusa ja bargguhisvuođadorvvu 
dássái. 

Goas YEL-dáhkádusa galgá váldit 
Galggat váldit alccesat YEL-dáhkádusa, jus
•	 leat 18–69-jahkásaš
•	 barggat fitnodatdoallin dahje geahppafitnodat-

doallin
•	 du fitnodatdoaibma lea bistán boatkkaheamet 

unnimustá njeallje mánu

•	 du árvvoštallojuvvon dienas lea unnimustá 9 423 
euro jagis (Jagi 2026).

Jus doaimmat fitnodatdoallin boaresvuođaealáhagas, 
dalle YEL-dáhkádus lea dutnje eaktodáhtolaš.

Dušše fitnodaga oamasteapmi ii reahkká 
YEL-dáhkádusa ággan, muhto don galggat bargat 
iežat fitnodagas. Jus fitnodagat leat máŋga, okta 
YEL-dáhkádus gokčá daid buot.

Jus du fitnodagas leat mielde bearašlahtut dahje 
fitnodatguoimmit, YEL-áššiid lea ágga čielggadit 
dárkilit.

YEL-bargosisaboahtu ja dan 
mearrašuvvan
Fitnodatdoalli YEL-dáhkádusa  bargosisaboahtu 
lea bargobidjosa árvu mihtiduvvon ruđas. Buorre 
vuođđonjuolggadus lea, ahte bargosisaboahtu 
galggašii vástidit dan bálkká, man mávssašit 
seammá barggu bargamii bálkáhuvvon olggobeale 
olbmui.

Dorvvu meroštallamis oaččut veahki 
”Rehkenastte YEL-bargosisaboahtoávžžuhusa” 
rehkenastis čujuhusasTyöeläke.fi. Lasihemiin 
rehkenastái doaibmasuorggát ja vuovdimiid, 
oaččut árvvoštallama YEL-bargosisaboađustat. 
Du bargosisaboahtu nannejuvvo 
bargoealáhatlágádusastat. Dan vuođđun lea 
oppalašárvvoštallan, masa váikkuhit ee. du 
bargobijus ja čehppodat.



Bargoealáhatlágádusat dárkkista 
YEL-bargosisaboađu golmma jagii gaskkaid. 
Váldde oktavuođa du bargoealáhatlágádussii, go 
háliidat ságastallat bargosisaboađustat dahje jus 
fitnodatdoaimmastat leat dáhpáhuvvan nuppástusat.

Man stuoris YEL-dáhkádusmáksu lea?
YEL-máksu lea 24,4 proseantta nannejuvvon 
YEL-sisaboađus. Mávssu sáhttá geahpedit ollásit 
vearuhusas. Mávssuide oažžu dávggasvuođa dihto 
eavttuiguin almmá, ahte YEL-sisaboađu lea dárbu 
rievdadit.

Vuosttas geardde fitnodatdoallin álgin oaččut 
YEL-mávssus 22 proseantta vuoládusa njealji jagi 
áigge.

Ná ealáhat čoggo 
Du bargoealáhat rehkenasto buot bargokarriearat 
áigge dietnasiin bálkábarggus dahje fitnodatdoallin. 
Fitnodatdoallin doaimmadettiin ealáhat čoggo 
YEL-dáhkádusa jahkásaš bargosisaboađu vuođul. 
Ealáhat čoggo 1,5 proseantta jagis.

Jus bargoealáhagat mearri báhcá unnin dahje dat ii 
leat čoggon olláge, sáhtát oažžut álbmotealáhaga 
dahje dáhkádusealáhaga.

Iežat ealáhaga mearri
Bargoealáhatváldosis oainnát, gos dus lea 
čoggon ealáhat dán dássážii ja man olu. 
Dárkkis maiddái iežat dieđuid jeavddalaččat, 
ovdamearkan jahkásaččat. Dát lea dehálaš, go 
boahttevaš bargoealáhaga meari vuođđun leat 
bargoealáhatváldosa dieđut.

Árvvoštallama du boaresvuođaealáhaga mearis 
oaččut bargoealáhatlágádusat neahttabálvalusas. 
Työeläke.fi-siiddu rehkenastiin sáhtát árvvoštallat 
boaresvuođaealáhagat meari almmá sisačáliheami.

Oasálaš boaresvuođaealáhat buktá 
soddjilvuođa 
Oasálaš boaresvuođaealáhat (OVE) addá 
dutnje vejolašvuođa loktet oasi dutnje čoggon 
boaresvuođaealáhagas (25 vai 50 proseantta) ovdal 
ollislaš boaresvuođaealáhahkii sirdašuvvama. 
Oasálaš boaresvuođaealáhaga lokten unnuda du 
ealáhaga bissovaččat, jus válddát dan ovdal vuolimus 
boaresvuođaealáhatagi.

Sáhtát oažžut oasálaš boaresvuođaealáhaga 
áramustá 62-jahkásažžan, jus leat riegádan 
jagi 1964. Dađi nuorabuin ealáhatahki loktana 
cehkiid mielde bajásguvlui. Jus leat fitnodatdoalli 
ja fitnodatdoaibmat joatkašuvvá oasálaččat 
boaresvuođaealáhaga áigge, YEL-dáhkádus galge 
leat fámus

Mo ozan ealáhaga?
Bargoealáhaga oažžuma várás don galggat ohcat 
dan. Boaresvuođaealáhatohcamuša lea buorre 
dahkat sulaid mánu ovdal ealáhahkii báhcima. 
Seammá ohcamušain sáhtát ohcat ealáhaga sihke 
bargoealáhatvuogádagas ja Kelas.

Deavdde ohcamuša iežat bargoealáhatlágádusat 
neahttabálvalusas. Jus du iežat bargoealáhatlágádus 
ii fála elektrovnnalaš ohcama, sáhtát geavahit 
báberskovi dahje neahtas deavdinvuloš skovi, man 
sáhttá printet.

Ná válddat fitnodatdoalli 
ealáhatdáhkádusa
Sáhtát váldit YEL-dáhkádusa 
ealáhatdáhkádusfitnodagas dahje fitnodatealáhagaid 
dikšon ealáhatkássas.

Ealáhatdáhkádusfitnodagat
Elo, Ilmarinen, Varma, Veritas

Ealáhatkássat
Apotehkáriid ealáhatkássa, Ealáhatkássa Verso

MyEL-dáhkádusa oaččut Melasta
Eanadoallofitnodatdoalli ja veahkkeruđa ožžon 
olbmo ealáhatdáhkádusas dahjege MyEL-
ealáhatdáhkádusaid dikšu Eanadoallofitnodatdoalliid 
ealáhatlágádus Mela.

Työeläke.fi
•	 Siiddut fállet 

vuođđodieđu ealáhagain 
ja ealáhaga ohcamis.

•	 Rehkenastiiguin sáhtát 
árvvoštallat iežat boahttevaš ealáhaga 
meari.

•	 Čálit sisa iežat ealáhatdieđuide: dárkkis 
bargoealáhatváldosis, čielggat du 
bargoealáhatlágádusa dahje oza ealáhaga.


